
Aznar Almuniarekin bilduko da gaur,
kontaktuen lehen txanda amaitu ostean
Azken bi asteetan eginiko bileretan hitz egindakoa aztertzea izango da helburua

m TAren su-etena iragarri
zenetik, José Maria

Aznarrek kontaktu bilerak
izan ditu Espainiako Kongre-
suan ordezkaritza duten zen-

bait alderditako ordezkarie-

kin. Xabier Arzalluz, Carlos

Garaikoetxea eta fordi Pujol
bildu dira, besteak beste,
Aznarrekin Moncloan. ETA-

ren su-etena aztertzea izan

dute helburu, eta gaur Azna-

rrek bileren bigarren txanda-
ri ekingo dio, atzo Manuel

Hermoso CCko buruarekin

bildu ostean.

Agentziak / Madril

CC-KO buru eta Kanarietako

presidentearekin, Manuel Her-

mosorekin, amaltu zuen atzo

José MaríaAznarrek alderdi poli-
tikoekin izan beharreko kontak-

tuen lehen txanda. Espainiako
presidenteak ETAren su-etena-

ren berri Kolonbian jakin eta

Espainiara joan bezain laister

hasi zituen aipatu bilerak Mon-

cloan. Gaur Joaquín Almuniare-

kin bilduko da bigarrengo aldiz.

PSOEko idazkari nagusiarekin
eman zion hasiera Aznarrek kon-

taktuen lehen txandari, irailaren

2 lean; eta Almunia berarekin

hasiko du gaur bileren bigarren
txanda ere. PSOEko idazkari

nagusiarekin eta Hermosorekin

biltzeaz gain, Julio Anguita, Jordi

Pujol, Carlos Garaikoetxea eta

Xabier Arzalluzekin ere egin ditu

bilerak, ETAren su-etena eta

horren ondorioak aztertzeko.

Espainiako Komunikaziorako

Estatu Idazkaritzak EFE infor-

mazio agentziari esandakoaren

arabera, ordea, Joaquin Almu-
niarekin gaur egingo duen bile-

rak ez du esan nahi bigarren
txanda bat hasikoduenik; azaldu

dutenez, «hasitako bileren jarrai-

Manuel Hermoso eta José MaríaAznar, atzo Moncloan izandako bileran. Aznarrek alderdi politikoetako
ordezkariekin izandako bileretako azkena izan zen.

barriopedro / Efe

pen gisa egingo den bilera bat

besterik ez da».

Jaime Mayor Oreja Barne

ministroak atzo SER irratiari egi-
niko adierazpenetan esan zue-

nez, berriz, bigarren txanda has-

tear dago: «Garrantzitsuena

kohesioa lortzea da; hori da

Gobernuaren helburu nagusia.
Hain zuzen, horregatik hasiko du

Aznarrek kontaktuen bigarren
txandabat».

Hala, Espainiako Gobernuko

presidentea gaur eguerdiko
12:00tan bilduko da Joaquín Al-

muniarekin Moncloan. Estatuko

Komunikazio Idazkaritzatik azal-

du dutenez, ez da ETAren su-ete-

na izango mintzagai bakarra,
hainbat gai gehiago ere landuko

dituzte. PSOEk, ordea, helburu

nagusia ETAren su-etena eta au-

rreko kontaktuen txandan hitz

egindakoa aztertzea déla argitu

du, eta Aznarrek izan dituen kon-

taktu bileretako beste bat gehia-
go déla.

Alderdi Sozialistatik jakinarazi
dutenez, Joaquín Almuniak

prentsaurrekoa eskainiko du

gaur arratsaldeko 17:30etanbile-

raren edukiaren berri emateko.

Nl-ICkkontaktuetarako deitzea

eskatu du «Nueva Izquierda-Ini-
ciativa per Catalunya alderdiko

idazkari nagusiak, Diego López
Garridok, atzo adierazi zuenez,

bere alderdiak gutun bat bidali

dio Aznarri, ordezkaritza parla-
mentaria duten alderdi guztie-
kin bilerak egin ditzala eskatuz.

López Garrido haserre agertu zen

eurei'ez dietelako Moncloara joa-
teko eskatu. Esan zuenez, EAk

eta CCk ordezkaritza txikiagoa
izan arren, kontaktu bileretarako
deitu dituzte.

Bestalde, kontaktuen lehen

txanda egin ostean, JosepPique
Espainiako Gobernuko bozera-

maileak balorazio positiboa egin
zuen horren inguruan. Pique
gustura agertu zen izandako

emaitzekin, «alderdi gehienak
ados agertu baitira helburu

nagusia bakea lortzea déla azpi-
marratzerakoan».

Aznarrek Manuel Hermosore-

kin atzo izandako bilerari dago-
kionean, esan behar da Espai-
niako presidentea eta Kanarieta-
ko presidentea ordu eta erdiz

izan zirela Moncloan. Hautes-

kunde prozesuak eta eskaera

politikoek ez dutela bake proze-
sua «lainotu» behar, eta hori gerta
ez dadin esfortzu bat egin zezala
eskatu zion Hermosok Aznarri.

Dena den, bakea Konstituzioaren

eta Estatutuaren harnean lortu
behar déla esan zuen.

Mayor: «Bigarren prozesu konstituziogile batek
banana errepublika bihurtuko gintuzke»

KONSTITUZIOAN «inde-

pendentzia eskatzen

duten euskal herritarrak»

ere sartzen direla esan

zuen atzo Jaime Mayor

Oreja Espainiako Barne

ministroak, igandean
Arzalluzek esandako

hitzei erantzunez. «Konsti-

tuzioan guztiok sartzeaz

gain, guztion arteko elkar-

bizitza bat ere eraman

daiteke, baita indepen-
dentzia eskatzen duten

euskal herritarrekin ere»,

esan zuen Mayor Orejak
SER irratiari eginiko adie-

razpenetan. Nolanahi ere,

Gobernuak hori ez gerta-
tzeko ahal duen guztia

egingo duela azpimarratu
zuen: «Politikoki posible
den guztia eglngo dugu
indar politiko horiek his-

toriaren aurka doan eta

espainiar guztiekiko bide-

gabea den helburu hori
lortu ez dezaten. Gainera,
hondamendi bat litzateke

euskal herritarrentzat

beraientzat ere».

Konstituzioaren aldake-

taren gaiarekin jarraituz,
Barne ministroak honela

hitz egin zuen: «Trantsizio

demokratiko bat herrialde

serio baten sinonimoa da,
baina 20 urtetan bi proze-
su konstituziogile egoteak
seriotasun hori apurtzen

du». Mayor Orejaren
ustez, halako beste proze-
su bat irekitzeak «banana

errepublika» bat izatearen

itxura emango luke.

«Bigarren prozesu konsti-

tuziogile batek banana

errepublika bihurtuko

gintuzke», adierazi zuen.

Sortu berri den egoeran
«elkarrizketa sortu eta

indartu» behar déla azal-

du zuen Barne ministro-

ak, eta gai konkretuen

gainean erabaki batzuk

hartzearen alde azaldu

zen. «Baina horrek ez du

esan nahi beste trantsizio

bat irekitzeko asmorik

dugunik», gaineratu zuen.

«Konstituzioaren meloia

ireki behar déla plantea-
tzea ez da batere serioa,

espainiar gizarte osoari

esparru berri bat sor

dezakeen prozesu konsti-

tuziogile bat onar dezala

exijituz», adierazi zuen.

Presoen gaia ere izan

zuen mintzagai atzo

Barne ministroak. Harén

esanetan, «hainbatetan

aipatu da pausoz pauso
joar behar déla, eta hori

espetxe politikan ere apli-
katu behar da». Hala,

aldaketarik eman baino

lehen, bizi den egoera
egonkorra den edo ez

ziurtatu behar déla azal-

du zuen: «Egoera egonkor-
tzen doan heinean, espe-
txe politika izango da

bakera gerturatuko gai-
tuen politika garrantzi-
tsuenetako bat».

Zentzu horretan min-

tzatu zen JosepPique
Espainiako Gobernuko

bozeramailea ere. «Ez dirá

eskuzabaltasun keinuak

egingo, armak uzteko

borondatea egiazkoa den

ziur egon arte», esan zuen.

Piquek esandakoaren ara-

bera, «ETAk armak uzteko

borondatea erakutsi behar

du, ez baita nahikoa bere

ekintzak aldi baterako soi-

lik uztea». X

Lizarbe: «Sanzek

Iruñeko Ituna

hil du»

■ Konponbideak bilatu

ordez, arazoak

sortzea leporatu dio

PSNko buruak

Gobernuari

Erredakzioa / Iruñea

PSN-PSOE-KO idazkari nagu-
si Juan José Lizarberen iri-

tziz, ETA-ren su-etena hasi

zenetik Nafarroako Gobernua

«konponbideak bilatu ordez

arazo berriak sortzen ari da».

Atzo eman prentsaurrean,
sozialisten buruak Iruñeko
Ituna hiltzea leporatu zion

Miguel Sanz lehendakariari.

Lizarbek adierazi zuenez, Iru-
ñeko Ituna «alderdi demokra-

tikoentzat elkargune bikaina

izan da azken hamar urteo-

tan», eta bere xedea izan da

egungoa bezalako egoera
batera heltzea. Hori déla

kausa, Lizarbek ez du uler-
tzen zer déla eta eraman

duen Sanzek eztabaida elkar-

gune horretatik landara:

«Aurretik gainontzeko alder-

diekin akordiorik gabe, ezin

da parlamentura heldu». Hala

ere, «PSNk, presarik gabe,
konpromisoa hartzen du lan

egiteko Parlamentuak Nafa-

rroari buruzko erabakia onar

dezan».

Bestalde, Martin Landa

PDNIko buruarekin bilera

egin zuen atzo Sanzek, su-

etenaz mintzatzeko. Topake-
tan, Landak azaldu zuen su-

etena iragartzeko agiríak
Nafarroaren estatus politikoa
kolokanjartzen duela, «ezbai-

tirudi arau demokratikoak

onartzeko prest dagoenik». X

LDH: «Berehala

presoekiko
neurrien arintzea

izan dadila»

Erredakzioa / Baiona

NORMALKI euskal aferei

buruz abururik karrikaratzen

ez badu ere (CDDHPB Ipa-
rraldeko Giza Eskubideen

Babes Komiteak ez bezala),
su etenari buruzko agiría pla-
zaratu du Iparraldeko LDH

Giza Eskubideen Aldeko

Ligak. «ETAk su-etena iraga-
rriz egin adierazpenagatík
pozten gara, momentuko

gutienez, bortizkeriak eta

erailketak Espainiar Euskal
Herrian eten dituelako. Aste-

bete iraun dezake, hilabetea
edo urtea. Hala ere, arrazoía

gailenduko den itxaropenez
eta bakeak irabaziko duela-

koan, LDHk arduradun guz-
tiak negoziaketa mahaiaren

inguruan jartzera gonbida-
tzen ditu. Nahi genuke, bere-

hala, bereziki presoekiko
neurrien arintzea erabaki-

tzea. Azkenik, oroitarazi nahi

dugu herritarren errana izan

daitekeela soilik, bozkaren

bidez, Euskadiren etorkizuna

erabaki dezakeena». X


